
ФАРҒОНА ВОДИЙСИ МИЛЛИЙ МАОРИФИ ТАРИХИДАН
Қўқон хонлиги XVIII асрда Бухоро амирлигидан ажралиб чиққанда фақат Фарғона водийси ҳудудини ўз ичига олган эди. XIX асрнинг биринчи ярмига келиб. Қўқон хонлигига Тошкент, Туркистон, Ўратепа, Хўжанд ва унинг атрофидаги туманлар ҳам кўшиб олинди. Натижада у Ўрта Осиёдаги энг катта давлатлардан бирига айланди. Сиёсий-иқтисодий қудрати мустаҳкамланди. Хонликда фан ва техника тараккий этмаган бўлса ҳам маориф, адабиёт, архитектура анча ривожланди. Умархон, Мадалихон, Худоёрхон ҳукмронлиги Қўқон хонлигининг энг кучайган даври бўлди. Қўқон хонлиги равнақ топган, маданий жиҳатдан ривожланиб юксак даражага кўтарилган XIX асрда кўплаб мактаб ва мадрасалар юзага келди. Андижон уезди бошлигининг 1889 йилда Фарғона вилоятн губернаторига юборган Андижон уезди ўқув юртларининг 1887 йилдаги руйхатида 28 та мадраса ва 169 та мактаб тўғрисида ахборот берилган. Бу ҳужжатда мактаблар сони тўла кўрсатилмаган. Фарғона вилояти ҳарбий губернатори томонидан хар йили чоп этиладиган "Фарғона вилояти обзори" нинг 1904 йилга бағишланган жилдида кўрсатилишича, Андижон уездида 1890 йилда 28 та мадраса ва 316 та мактаб фаолият кўрсатган. 1887 йилда 169 та мактаб бўлса, 1-2 йилда 147 мактаб қурилиши амадда мумкин эмас. 
Шундан келиб чиқиб айтиш керакки, 1887 йилда мактаблар тўла руйхатга олинмаган. Андижон уезди ўқув юртларининг 1887 йил рўйхатидаги маълумотга кўра, мадраса ва мактабларнинг асосий қисми Қўқон хонлиги даврида ташкил килинган. Рўйхатдаги 28 та мадрасадан 26 таси Қўқон хонлиги даврида барпо этилган. 169 та мактаб дан 115 таси хонлик даврида, яъни 1876 йилгача ташкил бўлган. Марғилон вилояти Қўқон хонлигида мадрасалар сони жиҳатидан Наманган ва Қўқон вилоятларидан кейин учинчи ўринда бўлган. 1887 йилда Фарғона вилояти бошқармасига Марғилон уезди бўйича 49 та Мадраса мутаваллилар вақфномаларни текшириш учун топширган.
Фарғона водийсида бошлангич таълим берувчи мактаблар ҳам мавжуд бўлган. Айрим мактабларнинг вақф мулки бўлган ва ундан тушган даромадни, бинони ва ўқитувчини таъминлашга сарфланган. Вақф мулкини одатда мактаб, 1887 йилдаги маълумотга кўра, Андижон шаҳридаги Оқ масжид Мадраса кошидаги мактабнинг 96 рубль, Раҳимбой хўжа мактабининг 25 рубль, Шарифбой мактабининг 8 рубль, Ҳаққулобод волости Ҳаккулобод мактабининг 45 рубль, Учқўрғон мактабининг 45 рубль, Пойтуғ мактабининг 35 рубль, Олтинкул волости Ниёзбек мактабининг 24 рубль, Норқулбой Мактабининг 20 рубль, Қувондиқ Сўфи мактабининг 15 рубль, Мухиддиёр хўжа мактабининг 10 рубль, Боймурод мактабининг 8 рубль микдорида даромади бўлган.
Мактаблар одатда кичкина бўлган ва уларда озгина бола ўкиган. 1887 йилда Андижон уездидаги 91 та мактабда 10 нафар ва ундан кам болалар ўқиган. 78 та мактабдан 11 нафардан 30 нафаргача болалар таълим олган. Ҳаққулобод волостининг Учқўрғон қишлоғида 1818 ййлда очилган Учқўрғон мактабида 6 нафар ўқувчи, 1806 йилда барпо этилган Баликчи волостининг Дўнкайма қишлоғидаги Иброҳим саркар мактабида 8 нафар бола, 1816 йилда бунёд этилган ўша волостнинг Хўжаобод қишлоғидаги Хўжа додхоҳ мактабида 10 нафар ўкувчи сабоқ олган. Ёрбоши волостининг Бўтақара қишлоғида 1826 йилда очилган мулла Саъдулла мактабида 21 нафар бола, Тикмозор кишлоғидаги 1846 йилда барпо этилган Қодиркулбеги мактабида 28 нафар ўқувчи таҳсил олган. Бўтақарада хотин-қизлар мактаби ҳам мавжуд бўлган. Мазкур ўқув юртларининг ҳужжатларида кўрсатилишича, 1826-1873 йиллар ичида Кўқон хонлигининг Андижон беклигида 26 та мадраса бунёд этилган. Шулардан 16 та мадраса Андижон шаҳрида, қолганлари йирик қишлоқларда барпо этилган. Хонлик даврида куйидаги мадрасалар барпо этилган ва фаолият кўрсатган: Абдураҳмон офтобачи, Абдуҳолиқбой, Азимхўжа Мирзахўжа Эшонов, Бердихўжабек, Боқибой Жоме, Зулфиқорбек, Зуннунбек, Исо Додхоҳ, Маҳмудалибой, Мулла Абдусаттор, Мулла Олимқул, Мусулмонқул, Муҳаммад Раҳим, Муҳаммадҳолиқ, Насридинбек, Оқ масжид, Пойдевор Маҳсум, Пойчакбой, Тагшигин, Тоғайхўжа, Чувама, Чуқур масжид, Ўринбой, Қўқонқишлоқ, Холбек қушбегилардир. 

Россия империясининг рус маъмурияти томонидан Марғилон уездининг эски Марғилон шаҳрида 34 та, қишлокларида 8 та мадраса рўйхатга олинган. 1888 йилдаги маълумотга кўра, 34 мадрасада 60 нафар мударрис, 912 нафар муллабаччага сабоқ берилган. Ўртача битта мадрасада 27 нафар талаба ўқиган. 8 та қишлоқ мадрасаларида 16 нафар мударрис 468 нафар муллабачча дарс берган. Марғилон уездида 1886 йили 42 та мадрасада 76 нафар мударрис 1480 талабага сабоқ берган. Мадрасада талабалар яшаши учун ҳужралар, мударрис муллабаччалар билан машғулот олиб бориши учун дарсхоналар, кутубхоналар, намоз ўкиш учун масжид, хонақох ва бошқа ёрдамчи бинолар бўлган. Мадрасанинг асосий ходими мударрис бўлган. Катта мадрасаларда бир неча мударрис ва уларнинг ёрдамчилари талабаларга сабок берган. Мадрасанинг хўжалик ишларини мутавалли бошқарган. Булардан ташқари имом, муаззин, фаррош, сартарош, қоровул каби ходимлар бўлган. Уларнинг барчаси мадраса вақф мулки даромадидан нафақа олиб ишлаган Мударрислар мадрасаларда 40-50 йил ишлаган. Шуни ҳисобга олганда, 1891-1892 ўқув йилида мадрасаларда фаолият олиб борган мударрисларнинг кўпчилиги Қўкон хонлиги даврида ҳам ишлаган бўлиши аниқ. Қўқон хонлиги даврида Марғилон вилояти мадрасаларида ишлаган мударрислар ҳақида шубҳа туғдирмайдиган маълумотлар йўклиги учун В.П.Наливкиннинг 1891-1892 ўкув йилида Фарғона вилояти ва 1893 йилда Туркистон ўлкаси мадрасалари ҳолати тўғрисида ҳисоботлари ва уларга қилинган мударрислар рўйхати, муллабаччалар сони тўғрисидаги маълумотлари жуда муҳим ҳисобланади. 

Хулоса қилиб шуни айтиш мумкинки, мактабларда ёшларга бошланғич таълим берилган бўлса, мадрасаларда олий таълим берилган. Мадрасаларда ўқитилган фанлар ўрта асрлар даражасида бўлган замонавий фанлар, аниқ ва техника фанлари деярли ўтилмаган. Асосан илоҳиёт соҳасидаги китоблар ўрганилган. Мадрасада ўқиш 15-20 йил давом этган. Шу даврда талабаларга 130 дан ортиқ фанлар ва асарлар ўқитилган, Талабалар Қуръон, уни қироатини, ҳадислар тўпламларини, фиқҳга оид китобларни, пайғамбарлар тарихи, фалсафа, мантиқ ислом ақоиди, мерос ва бойлик тақсимлаш мақсадида математиканинг 4 амалини, бадиий асарларни ўқиган, ўрганган. Мадрасада диний билимлар билан бирга айрим дунёвий билимлар ҳам ўқитилган. Масалан, талабаларга риёзиёт (математика), нужум (астрономия), география, фалсафа, тарих, араб, форс тиллари, ҳуснихат, шарқ мумтоз адабиёти вакилларининг асарлари ўргатилган. Миллий маориф муассасалари эндиликда факат ёшларни саводхон қилиш билан чекланиб қолмай, давлат ва диний ташкилотларга юқори малакали кадрлар чиқара бошлаган.

